
SINERGI FELDA & FGV
JAMIN PULANGAN
MAKSIMUM

Pengambilalihan saham FGV Holdings Berhad (FGV)
merupakan salah satu inisiatif yang dicadangkan oleh Pasukan
Petugas Khas FELDA yang dipengerusikan oleh YBhg. Tan Sri
Abdul Wahid Omar. Cadangan ini telah diluluskan oleh Kabinet
pada 14 Oktober 2020 yang lalu.

Tawaran pengambilalihan telah mula dibuat pada 12 Januari
2021 kepada semua pemegang saham FGV. Tujuan utama
tawaran ini adalah bagi mendapatkan kawalan berkanun ke atas
FGV dalam usaha untuk melaksanakan transformasi dan
penyusunan semula FELDA dan syarikat-syarikat berkaitan bagi
memperkukuhkan rantaian perniagaan kumpulan. Sehingga
tawaran ditutup pada 15 Mac 2021, FELDA telah berjaya
memperolehi 81.01% saham FGV.

Sinergi yang diaspirasikan ini dapat diperkasakan melalui
pengurusan ladang LLA FGV berserta kilang sawit dapat
diintegrasikan dengan ladang FELDA supaya lebih cekap dan

berkesan untuk manfaat bersama. Tambahan pula, kerjasama
antara FELDA & FGV yang telah terjalin sebelum ini untuk
beberapa perkhidmatan bersama seperti perkhidmatan teknikal,
pembekalan anak benih untuk tanam semula, pembekalan baja
dan perkhidmatan keselamatan akan turut diperkukuhkan lagi
selepas ini.

Langkah pengambilalihan ini juga dilihat dapat membentuk
satu jalinan yang baik untuk memastikan operasi perniagaan
yang mampan dapat dicapai melalui pengurusan perladangan
yang cekap dan kompetitif daripada sudut kos serta pengeluaran
hasil ladang (sawit dan getah) yang tinggi. Penambahbaikan
industri hiliran juga akan membantu mengorak langkah ke arah
keberangsangan pendapatan berdasarkan penghasilan produk
premium yang turut menyumbang kepada hasil bernilai tinggi
kepada negara. Kejayaan jalinan kerjasama di antara FELDA dan
FGV akan memberikan impak positif kepada FELDA dan
seterusnya dapat menjamin kesejahteraan warga peneroka.

MENCARI KEBERKATAN DI FELDA

[GARA KAT

Alhamdulillah, saya panjatkan kesyukuran kepada Allah s.w.t
kerana masih lagi diberi kesempatan menerajui organisasi FELDA yang
kita cintai dan bersama-sama melangkah ke gerbang tahun 2021
bersama seluruh warganya.

Hampir setahun saya di sini, banyak yang telah kita kecapi berkat
usaha dan kecekalan bersama. Pelbagai langkah proaktif dan inovatif
telah diperkenalkan untuk organisasi ini terus memelihara
kesejahteraan hidup warganya walaupun ianya masih dalam landasan
pemulihan.

Pelaksanaan Well Formed Outcome (WFQ) sentiasa dipantau dan
diberi tumpuan yang inklusif bagi memastikan FELDA terus cemerlang
dan gemilang.

Tahun 2020 mencatat beberapa peristiwa penting:-

® FELDA berjaya mendapat kelulusan Sukuk RM9.9 Billion
berjaminan kerajaan bagi membantu FELDA mengambil alih
tanah LLA dan juga menstrukturkan semula hutangnya.

® FELDA juga telah berjaya menyelesaikan Penyata Hutang
Penercka setelah bertahun-tahun tidak dikeluarkan. Kini,
penyata hutang peneroka sedang dalam proses simulasi
sebelum diedarkan. Yang pastinya tiada lagi elemen hutang
yang diragui dalam rekod kewangan FELDA.

@ Pendekatan baharu melalui Kursus Neuro Linguistic
Programming (NLP) telah dilaksanakan kepada 1,420 orang
kepimpinan peneroka dan petugas FELDA sepanjang tahun
2020. Kursus NLP ini akan terus dilaksanakan kepada semua
petugas FELDA dan peneroka sepanjang tahun 2021.

® FELDA telah berjaya meningkatkan pegangan dalam FGV
kepada 81%, iaitu peningkatan sebanyak 47% daripada 34%
pegangan pada bulan Disember 2020.

FELDA adalah satu-satunya organisasi yang meletakkan
KEBERKATAN dalam pengurusan. Dengan hasrat untuk menubuhkan
satu organisasi wakaf terbesar, Tabung Wakaf FELDA telah ditubuhkan
dan telah pun mendapat kelulusan Suruhanjaya Syarikat Malaysia
(SSM). Insya-Allah, selepas Tabung Wakaf FELDA mendapat taraf
Mutawalli daripada Majlis Agama Islam Wilayah Persekutuan
(MAIWP), satu majlis pelancaran akan diadakan pada masa terdekat
ini. Program #Sedekah300 juga giat dilaksanakan dengan sasaran
sumbangan oleh peneroka sehingga RM33 juta pada bulan Ramadhan
ini. Sehingga 31 Mac 2021, sebanyak RM7.69 juta telah
disumbangkan oleh warga peneroka.

Banyak lagi kejayaan dalam memperkasa kehidupan warga
peneroka seperti pelaksanaan Program Pembangunan Peneroka
(PPP), Kelas Bestari di 101 buah Sekolah Menengah Kebangsaan
(SMK) dalam rancangan FELDA dan Perumahan Generasi Baharu

FELDA (PGBF) iaitu 2,358 unit yang telah siap dibina manakala 2,436 |

unit masih dalam pembinaan. Analogi mudah, tahun 2020 adalah
tahun untuk menanam, tahun 2021 pula untuk penjagaan dan insya
Allah tahun 2022 adalah masa untuk menuai hasilnya. FELDA akan
pulih sepenuhnya dan bakal mampu menjana pendapatan sebelum
cukai lebih RM1 Billion.

YB DATO’ SERI HAJI IDRIS BIN JUSOH
PENGERUSI FELDA

Insya-Allah,

FELDA dalam
landasan tepat
untuk menjadi
Fortune 500
Corporation
menjelang 2040.

PERLADANGAN

FELDA juga berhadapan cabaran yang sama apabila
kebun-kebun peneroka serta lot-lot FELDA yang diuruskan
secara langsung oleh FELDA mahupun melalui FELDA
Plantation Management (PFM) kini menghadapi isu
kekurangan tenaga kerja. Pada tahun 2018, bilangan
pekerja asing di FELDA berjumlah 11,200 orang namun,
jumlah tersebut telah berkurang kepada 5,700 orang sahaja
kini. Sehingga Februari 2021, jumlah pekerja tempatan di
operasi kebun peneroka hanyalah 1,940 sahaja. Di samping
itu, operasi kebun peneroka turut disokong oleh
pekerja-pekerja dibawah kontraktor yang dilantik oleh
FELDA dan FPM namun, ianya masih tidak mencukupi.
Kekurangan pekerja ketika ini telahpun mencecah 4,500
orang dan angka ini akan terus bertambah apabila pekerja
asing yang telah tamat kontrak mulai memohon untuk
kembali ke negara asal yang secara puratanya berjumlah
200 orang pada setiap bulan.

Apakah Brigaded Operasi Ladang (BOL)?

Memandangkan kepentingan penglibatan warga
tempatan terutamanya warga FELDA kembali menyertai
sektor ini, satu kerjasama strategik antara FELDA,
Kementerian Sumber Manusia (KSM), Pertubuhan
Keselamatan Sosial (PERKESO), Agensi Kaunseling dan
Pengurusan Kredit (AKPK) dan Yayasan FELDA telah
diadakan dan melalui beberapa siri perbincangan, maka
Brigaded Operasi Ladang (BOL) telah dilahirkan dan akan
dilancarkan di setiap Wilayah FELDA.

Bagi mengurangkan kebergantungan kepada pekerja
asing ketika ini, suatu tindakan untuk menarik minat
pekerja tempatan menyertai industri sawit telah
dilaksanakan. BOL ditubuhkan untuk menyasarkan tenaga
kerja dalam kalangan rakyat tempatan terutamanya warga
FELDA yang masih ramai berada di tanah-tanah Rancangan
FELDA. FELDA juga menyasarkan, warga FELDA yang
mungkin terkesan secara langsung dan mungkin terpaksa
kembali ke tanah rancangan kefika ini akibat pandemik
Covid-19 untuk menyertai BOL.

Ayuh sertai kami di operasi perladangan sawit:

Bagi yang berjaya menyertai BOL ini, antara tugasan
utama yang akan diberikan ialah seperti :-

BRIDGED OPERASI LADANG
- : SERTAI KAMI!

Menteri Perusahaan Perladangan dan Komoditi (KPPK), Datuk Dr Khairudin
Aman Razali semasa merasmikan Program Kerjaya Agrikomoditi 2021 secara
maya pada 9 Mac 2021 lalu, telah menyatakan sektor komoditi dan produk
berasaskan komoditi menyumbang RM85.1 bilion kepada Keluaran Dalam
Negara Kasar (KDNK) Malaysia pada tahun 2020. Beliau berkata lagi, daripada
jumlah itu sebanyak RM48.3 bilion disumbangkan oleh industri sawit.

Bagi memastikan prestasi sektor komoditi negara terus kekal mampan,
modal insan yang berpengetahuan dan berkemahiran amat diperlukan.
Industri sawit ketika ini mengalami kekurangan pekerja yang semakin ketara
apabila tiada lagi kemasukan pekerja asing dibenarkan semenjak Mac 2020
dan menyebabkan kebanyakan syarikat yang terlibat dalam industri sawit
mula mengalami cabaran kekurangan pekerja.

1. Penuaian sawit

2. Pembasmian rumpai

3. Pengawalan musuh dan penyakit tanaman
4. Pembajaan

5. Mencatas pelepah

Pelbagai insentif dan kemudahan telah disediakan oleh
pihak majikan bagi sesiapa yang berminat untuk menyertai
BOL ini dan antaranya adalah seperti berikut:-

1.Pendapatan kasar melebihi RM1,500 sebulan
bergantung kepada produktiviti kerja (termasuk
elaun®* yang disediakan).

2.Caruman KWSP dan SOCS0O Majikan.

3. Cuti tahunan.

4. Kemudahan rawatan perubatan.

5. Pendahuluan pembelian motorsikal.

6. Elaun persediaan kerja (sekali sahaja).

7.Peluang kenaikan pangkat pada masa hadapan.

8.Antara elaun* yang disediakan (tertakluk kepada
syarat-syarat tertentu):

i.Insentif kehadiran — RM100.00
ii.Insentif produktiviti — RM100.00
iii.Elaun motorsikal — RM100.00
iv.Elaun rumah — RM100.00

